
Við Norrönu mánadagin 
17. september komu 76 
motorsúkklukoyrarar 
úr Hollandi til at ferðast 
kring landið við 62  motor­
súkklum.

Hetta er triðju ferð at 
blaðið Promotor, sum er 
størsta MC-blað í Hol­
landi, skipar fyri ferðum 
til Føroyar. Fyriskiparar 
av túrinum siga, at stórur 
áhugi er fyri at koma til 
Føroyar. Tey eru bergtikin 
av føroysku náttúruni og 

fólkinum, sum her býr. 
Føroyar er eitt spennandi 
land fyri motorsúkklu­
koyrarar. Í ferðalagnum 
eru motorsúkklur av øll­
um sløgum. 

Stór ferðafrásøgn um 
túrin í Føroyum verður í 
blaðnum Promotor. Frá­
søgnin kann eisini lesast 
á heimasíðuni: 
www.anwbmotor.nl. Há­
lendska feðralagið fór 
heim aftur við Norrönu 
hósdagin.

Ludvík sýnir fram Býarmyndir
Listarsýning við málningum hjá Ludvík Breckmann. Á Østrøms Fabrikk mánadagin, tann 
1. oktober, kl. 16, hevur Ludvík Breckmann fernisering við málningum. Ludvík kallar 
framsýningina ‘Býarmyndir’, tí flestu málningarnir eru býarmyndir í Havn og Keypmannahavn.

tíðindi

– Vælkendi føroyski vallara­
tónleikari, Sámal Ravnsfjall, 
og Føroya størsta bluesorkes­
tur, Frobiar Sóknar Blue­
sorkestur, fara m. a. saman 
og hvør sær at spæla góðan 
og kendan bygda- og vallara­
blues í Spaniastovu leygar­
kvøldið 27. september.

Tað siga fyrireikararnir í 
tíðindaskrivi, og teir greiða 
soleiðis frá luttakarunum:

Um Sámal Ravnsfjall: 
Hevur sungið, spælt gittar 
og munnharpu gjøgnum 
gott og væl tríati ár. Árini 83-
86 spældi hann gøtutónleik 

í Suðurevropa, mest í Italia. 
Í 2002 gav hann, saman við 
Jóan Jakku Guttesen, út 
fløguna »Vágaverk«.

Annars hevur hann 
spælt við fleiri bólkum, mill­
um annað “Knarvar” sum 
hann spældi við í fleiri ár. 
Harafturat er hann at hoyra 
á fleiri fløguútgávum sum 
munnharpuleikari og sang­
ari. Stílurin er fólkatónleik­
ur, blandaður við blues og 
country. 

Um Frobiar Sóknar Blues­
orkestur: Spælir lurtara­
vinarligan blues í ymisk­

um stílum. Íblásturin er 
blueseyðkenni frá 60'unum, 
tó í nútímans tulking. Tilfar 
fær bólkurin frá blues­
meistarum sum Muddy 
Waters, Otis Rush, Freddie 
King, Fleetwood Mac, Eric 
Clapton, Stevie Ray Vaughan, 
og Paul Lamb & the King­
snakes, sum síðani verð­
ur evnað til ein serstakan 
Suðuroyarblues.

Hetta so gott sum garant­
erar eina svingandi, autent­
iska og undirhaldandi fram­
førslu. Manningin hevur 
síðani 2007 verið : Dennis 

Lave, trummir, og Dávid 
Jacobsen, gitar, Páll Holm 
Lave, gitar, og Pætur Dam, 
orgul, Vilhelm Meyer, bass, 
og  Kristian Holbæk, sang. 

Hetta eru garvaðir tón­
leikarar við røtur í blues og 
bluesbaseraðum 70'ara rocki, 
sum vildu royna nakað nýtt, 
og ikki kann sigast annað 
enn at teir svinga. Bólkurin 
spælir væl, hevur humor og 
karisma og framúr gott sam­
band við áhoyrararnar.

Vitjan av motorsúkklum úr Hollandi

Í sambandi við at J. 
Símun Hansen og Robert 
Joensen í ár høvdu fylt 
hundrað, verður skipað 
fyri heiðursløtu í Skúla­
num við Ósánna leygar­
dagin 29. sept 2012 – kl. 
14.00.

Gunvá við Keldu, 
borgarstjóri bjóðar væl­
komin og greiðir frá um 
tiltakið. Ingrið H. Dals­
gaard, dóttir J. Símun 
Hansen greiðir frá um 
pápa sín – sama ger Mag­
na Thomasen um pápa 
sín, Robert Joensen. 

Jóan Pauli Joensen, 
professor, dr. phil. & fil.dr., 
greiðir frá um bókmentir­
nar hjá Robert og Símun 
og tann týdning, tær hava 
havt fyri sína samtíð og 
síðani.

Felagssangur, barna­
kór og 17 Sangarar eru 
eisini á skránni. Alex 
Sólstein og Jógvan við 
Keldu fara at greiða frá 

um J. Símun Hansen og 
Robert Joensen, hvussu 
teir minnast hesar menn 
sum sínar starvsfelagar 
– Robert fór í 1941 í starv 
sum skrivari hjá Klaks­
víkar Kommunu, og var 
hann har til 1982. Símun 
var lærari í Klaksvík frá 
1950 til 1978.

 Eftir framløgurnar, 
verður boðið til ein kaffi­
munn, samstundis sum 
framsýningar við bóka­
verkum teirra verða at 
síggja, eisini ljóð- og 
filmsbrot verða at síggja 
í skúlastovunum uppat 
miðhøllini í Skúlanum við 
Ósánna.

 Framsýningin stendur 
uppi í Skúlanum við Ós­
ánna leygardagin 29. og 
sunnudagin 30. septem­
ber. Vikuna eftir verð­
ur ein partur av hesi 
framsýning eisini at 
síggja á Klaksvíkar bóka­
savni.

Robert 
og Símun 
100 ár

Bygda- og vallarablues 
í Spaniastovu


